
Aithris don phoileas

Ma dh'fhuiling thu eéigneachadh no ionnsaigh dhrabasta, faodar
innse don phoileas uair sam bith. Tha fiosrachadh air mar a
chuirear fios gu Poileas Alba ri fhaighinn aig deireadh na bileig
seo.

Areir cuin a thachair an ionnsaigh, dh'fhaodadh am poileas do
chuideachadh dol gu SARCS, far an toir luchd-obrach aire air na
feuman slainte is sunnd as deatamaiche agad. Mar eisimpleir, ’s
urrainn dhaibh dearbhadh an tig thu gu bhith leatromach agus
deuchainn a dhéanamh airson galaran-gabhail feise. Ma thachair
an ionnsaigh sna 7 laithean mu dheireadh, dh'fhaodadh e bhith
iomchaidh dhut sgrudadh-leighis foireansach fhaighinn. Theéid an
sgrudadh seo a dhéanamh le proifeiseantach leighis a tha
ionnsaichte ann an cruinneachadh fianais mar thaic don phoileas
dearbhadh co6 a thug an ionnsaigh ort. Dh'fhaodadh an fhianais
seo a bhith nan lionntan bodhaig no roineagan a bhuineadh don
neach eile agus a lean riutsa no ri do chuid aodaich.

Do chur fhéin gu SARCS

Ma dh'fhuiling thu éigneachadh no ionnsaigh dhrabasta sna

7 laithean mu dheireadh agus mur eil thu ag iarraidh innse don
phoileas, no ma tha thu mi-chinnteach an innis thu an-drasta,
cuiridh tu thu fhéin gu SARCS. Tha seo a' ciallachadh nach fheum
GP no proifeiseantach curaim-shlainte eile do chur gu SARCS; 's
urrainn dhut seo a dhéanamh leat fhéin.

Ma chuireas tu thu fhéin ann, bheir luchd-obrach aire air na
feuman slainte is sunnd as deatamaiche agad. Dh'fhaodadh e
bhith iomchaidh dhut sgrudadh-leighis foireansach fhaighinn.
Theid an sgrudadh a dhéanamh air an aon doigh ’s a thachradh
nan robh thu air innse don phoileas.



'S urrainn do SARCS fianais fhoireansach araidh a thional agus a
chumail airson 26 miosan, gun fhios nach iarradh tu ga innse don
phoileas san am ri teachd. Mur roghnaich thu innse don phoileas,
theid an fhianais a sgrios as deidh 26 miosan. Tha an t-seirbheis
féin-chur seo airson neach sam bith de chorr is 16 bliadhna a
dh'aois.

Ma tha thu fo 16 bliadhna, lorgaidh tu fiosrachadh mu cait an teid
thu airson cobhair aig nhsinform.scot/SARCS






Ciamar a chuireas mi mi fhin gu SARCS?

'S urrainn dhut fonadh gu aireamh NHS shonraichte

24 uairean san latha, 7 latha san t-seachdain, agus bruidhinn
ri proifeiseantach curaim-shlainte a tha gu sonraichte
ionnsaichte airson an curam as docha a dh'fheumas tu
fhaighinn.

'S urrainn dhut barrachd fiosrachaidh fhaighinn airson do
chur fhein gu SARCS agus gheibhear an aireamh-fon air
larach-lin NHS inform nhsinform.scot/SARCS

Dé a tha romham nuair a ruigeas mi SARCS?

Ged a dh'innseas tu don phoileas no a chuireas tu thu fhein
gu SARCS, tha luchd-obrach ann airson taic mheadaigeach,
inntinn no phragtaigeach as docha a dh'fheumas tu, a thoirt
dhut. Bidh nurs ionnsaichte ann airson taic a chumail riut
tron choinneimh agad. Theid deiligeadh riut le trocair, urram
is speis aig gach am.

Dé a thachras as deidh an sgrudaidh?

Bidh cothrom agad ceistean a chur orra. Theid ath-
choinneamhan curaim-shlainte no ath-churan sam bith gu
seirbheisean no taic eile a shuidheachadh dhut.

Ma chuireas tu thu fhein gu SARCS, ni an luchd-obrach
cinnteach gu bheil aiteigin sabhailte ann dhut nuair a
dh'fhalbhas tu. Cumaidh iad taic riut cuideachd ma chuireas
tu romhad aithris a dhéanamh don phoileas.

Ma chuireas mi mi-fhin gu SARCS, dé a thachras do
dh'fhianais sam bith a teid a chruinneachadh?

Theid fianais fhoireansach sam bith a storadh gu tearainte
ann an SARCS airson 26 miosan bho latha an sgrudaidh
agad. Ré na h-uine sin, 's urrainn dhut co-dhunadh a bheil
thu airson innse don phoileas no nach eil. Cha téid do chuid
fianais ath-sgrudadh no a mhion-sgrudadh mur co-dhuin
thu aithris don phoileas.



'S urrainn dhut iarraidh orra an fhianais agad a sgrios no fianais
araidh (leithid nithean no aodach pearsanta) a thilleadh thugad.
As déidh nan 26 miosan, théid do chuid fianais a sgrios gu
sabhailte, ach cha bhi sin na bhacadh aithris a dhéanamh don
phoileas ma chuireas tu romhad sin a dhéanamh.

Dh'fhaoidte gum bu mhiann leat bruidhinn ri cuideigin aig
seirbheis tagraidh Rape Crisis mu dé bhiodh an [uib aithriseadh
don phoileas. 'S urrainn dhaibh do chuideachadh tron phroiseas
ma cho-dhuineas tu aithris a dhéanamh. Tha seodlaidhean aig
deireadh na bileig seo airson fios a chur gu Rape Crisis.
Dh'fhaoidte gu bheil seirbheisean ionadail eile san sgire agad as
urrainn dhut fonadh airson taic.

Ma chuireas mi mi-fhin gu SARCS mus déan mi airson innse
don phoileas, dé thachras an uairsin?

Ma thaghas tu aithris don phoileas an ceann 26 miosan, bu choir
dhut innse dhaibh mun sgrudadh gus an cuir iad fios gun SARCS
san robh thu an lathair agus iarraidh orra fianais sam bith a thoirt
dhaibh gu sabhailte.

Ma tha gu leor fianais aig a' phoileas airson dearbhadh gun deach
eucoir a dheanamh, cuiridh iadsan aithisg gu Oifis a' Chruin agus
Seirbheis a' Phrocadair (COPFS). Co-dhuinidh an COPFS a bheil gu
ledr fianais ann airson an neach a thoirt fo chasaid. Cuirear fios
thugadsa le Seirbheis Fiosrachaidh is Comhairle nam
Fulangaichean, taobh a-staigh COPFS, agus bheir iadsan
fiosrachadh dhut air a’ chuis-lagha. Innsidh iad dhut mu
dheidhinn an corr taic a tha ri fhaighinn dhut, cuideachd.

Am bi fios aig duine ma chuireas mi mi-fhin gu SARCS?

'S e seirbheis NHS dhiomhair a tha seo agus cha bhi fios aig a'
phoileas no aig buidhnean eile mur tagh thu fhéin innse dhaibh.
Ann an suidheachadh araidh, 's ddcha gum feumadh
proifeiseantach curaim-shlainte innse dhaibh nam biodh thu
fhéin no cach fo chunnart barrachd croin.

Ma tha cuideigin eile gad cho-eigneachadh, a' sparradh no a'
faochnadh ort feise no gniomhan feiseil a dheanamh leotha, 's
urrainn don luchd-obrach aig SARCS do chuideachadh. Chan innis
iad dhut de ni thu, ach cumaidh iad taic riut fios a chur chun a’
phoileas nam bu mhiann leat a aithris, no cuiridh iad thu gu
buidhnean taice eile.



TAIC AGUS FIOSRACHADH

NHS inform
nhsinform.scot/SARCS

Rape Crisis Scotland
(Loidhne-theasairginn Cas
Eigneachadh na h-Alba)

Fon: 08088 010302
5f gu meadhan-oidhche, gach
oidhche
Teacsa: 07537 410 027
support@rapecrisisscotland.org.uk
rapecrisisscotland.org.uk

Victim Support Scotland
(Taic Fulangaichean na
h-Alba)

Fon: 0800 160 1985
Dil - Dih 8m gu 8f
victimsupport.scot

Scotland’s Domestic and
Forced Marriage Helpline
(Loidhne-theasairginn na
h-Alba airson Dochann san
Dachaigh is Posadh-eiginn)
Fon: 0800 027 1234 24
uairean san latha, 7 latha san

t-seachdain
sdafmh.org.uk

Gheibhear fiosrachadh mu sheirbheisean is buidhnean taice

Police Scotland
(Poileas Alba)

Ann an éiginn, fon gu 999
Airson cuisean neo-eiginneach,

fon gu 101
scotland.police.uk

Breathing Space
(Aite Foise)
Fon: 0800 83 85 87
Dil - Diar 6f gu 2m
Dih 6f gu Dil 6m
breathingspace.scot

Childline
(Loidhne-cobhair na
cloinne)

Fon: 0800 1111
24 uairean san latha,
7 latha san t-seachdain
childline.org.uk

eile aig nhsinform.scot/SARCS

* Tha do roghainn agad. Cha teid sparradh ort co-dhunadh gu
cabhagach agus thathar a' moladh gun cuir thu ceistean mus
dean thu airson leantainn ort leis. 'S urrainn dhut iarraidh air
cuideigin a thoirt leat, leithid caraide no daimhich earbsaich.

* Tha do shaorsa agad. 'S urrainn dhut iarraidh air a’
phroifeiseantach curaim-shlainte a bheir curam dhut fois a
ghabhail no a sgur dheth aig am sam bith.

* Bu choir dhut cobhair iarraidh cho luath 's a ghabhas as
deidh na h-ionnsaigh. 'S abhaist nach deanar sgrudadh-leighis
foireansach ach ma thachair i sna 7 laithean mu dheireadh. Ann
an cuid a shuidheachaidhean ge-ta, dh’fhaodadh e bhith feumail
sgrudadh fhaighinn as deidh na h-uine sin. Ma tha thu mi-
chinnteach mu dé as urrainn dhut a dheanamh, bu choir dhut
fonadh gun aireamh aig nhsinform.scot/SARCS airson
beachdachadh mu na roghainnean a tha ann dhut.

* Chan eil thu nad aonar. Ma dh’fhuiling thu dorainn leithid
eigneachadh no ionnsaigh dhrabasta, tha SARCS ann gus do
chuideachadh.

